
Waraka wa pili wa Yohana

1 Afume hwa gogolo abhalehwa she yasalu-
ulwe na bhana bhakwe, bhembage ne muly-
oli, senemwene, lelo na bhaala bhabhaimenye
elyoli, 2 sababu yelyoli yeli mumoyo wetu yeli
mumoyo wetu yehaikhala nate wila na wila.
3 Eneema, ne usajile, nuluseshelo zyaibhanate
afume hwa Ngulubhe uise witu nafume hwa
Yesu Kristu umwana wa Ngulubhe hu lyoli no
lugano. ¢ Esungwa tee nelole abhana benyu
bamo bhazifuata enongwa ezye lyoli, neshi
shataiposhie endajizyo ene afume hwa Baba.
> Neshi ehubhuula awe, wushe sehuje ehusim-
bila endajizyo empya, ila ajetigananaje tete.
Olu Iwolugano, lwatihwanziwa abhale nalwo,
afuatane nendajizyo zyakwe. 6 Olu lwalula
olulajizyo lwa mwahomvwezye ahwande hale
huje muhwaziwa abhalenalwo. 7 Afwatane aje
abhilenga bhinji bhali shaahamunsi, nantele
sebhahumwetehau Yesu aje ahenzile nu bele
pansi. Onu yakhopela ilenga, nuyahukhana
uYesu. 8 Muhwiyenye mwemwe huje msa-
hagatezye gaala gataga bhombeye embombo,
nkamwahejelele ushahara gwenyu hwa mwene.
9 Yayonti ula yahwendelela hwitagalila na siga
adiila mumanyizyo zya Yesu, uyo siga ali nu
Ngulubhi. Ulayadiila mumanyizyo zya Ngu-
lubhe uyo ali nu Baba nu Mwana. 10 Omuntu

yayonti yahwenza hulimwe saaleta emany-
izyo zyazifuma hwa Ngulubhi, omuntu uyo
musahamwambilile munyumba zyenyu nan-
tele musahalamushe. 11 Omuntu yahulamuha
omuntu neshuyo abhaahwavwanwa embibhi nu
muntu uyo. 12 Endinago minji agabhasimbile, na
senahanzaga asimbe mwikalata nuwino. Lelo
ehwanza aje ehenze nene nayanje namwe, ili

uluseshelo lwetu lubhe shinza. 13 Abhana bha
yilumbu wenyu usalulwe bhabhalamuha.

